
A moura dos ollos verdes (Antonio Garcia Teijeiro)

A MOURA DOS OLLOS VERDES

Antonio Garcia Teijeiro

Lava os seus ollos, meu neno,
a moura na beira da fonte.
Pousa o seu rostro na pedra

coa ollada no horizonte.

Namora a todos 0s mozos
coas perlas de cristal;
mais ben sabemos, meu neno,

que ela seduce co mal.

E moi belida, meu neno,
a moura de ollos tan verdes,
pero digoche, meu neno,

que neles moitos se perden.

Xa marcha a moura, meniflo,
a moura dos ollos verdes.
Durme sen medo, que a lua

cobre en silencio o teu berce.



Moura que estas no penedo
ou nas ruinas na fraga,
garda os tesouros na terra

que eu de ti non quero nada.

